
Efni:  1505001: Samráðshópur um vatnsvernd og vatnsnýtingu – fjárhagsáætlun 2025 uppfærsla 

 

Vísað er til eftirfarandi bókunar 600. fundar stjórnar SSH 3. mars sl.:  

 

2107002 - Nýjar rannsóknarborholur í Bláfjöllum 

 

Mál þetta var síðast tekið til umræðu á 580. fundi stjórnar en þá voru kynntir samningar við 

framkvæmdaraðila, verkefnastjóra og eftirlitsaðila verksins. Borun rannsóknarborhola hófst á 

árinu 2024. Gert er ráð fyrir áframhaldandi borun rannsóknarborhola í fjárhagsáætlun 

samráðshóps um vatnsvernd og vatnsnýtingu fyrir árið 2025. Einnig er gert ráð fyrir innkaupum og 

uppsetninga mælistöðva og mælinema.  

Fyrirliggjandi er minnisblað Ásdísar Ólafsdóttur svæðisskipulagsstjóra höfuðborgarsvæðisins 

dags. 27. febrúar þar sem farið er yfir stöðu borana og mælinga.  

 

Þá er lagt til að:  

-Stjórn samþykki tillögur að tilfærslu milli kostnaðarliða í fjárhagsáætlun Samráðshóps um 

vatnsvernd og vatnsnýtingu fyrir árið 2025 í samræmi við fyrirliggjandi minnisblað. Þær 

breytingar á fjárhagsáætlun hópsins verði þá sendar sveitarfélögunum til kynningar.  

-Stjórn samþykki, líkt og áður, að SSH geri hlutaðeigandi samninga um rekstur og niðursetningu 

mæla.  

-Stjórn samþykki að, afgangur af fyrirfram innheimtu fjármagni skv. drögum að ársreikningi 2024, 

verði geymdur á reikningum SSH þangað til ákvörðun um áframhaldandi borun liggur fyrir.  

 

Niðurstaða fundar:  

Samþykkt 

 

Vakin er athygli á að eingöngu er um tilfærslu milli kostnaðarliða í fjárhagsáætlun að ræða.  

Í bréfi frá SSH dags. 9. október 2024, kemur fram að heildarframlag sveitarfélaganna, vegna reksturs og 

nýfjárfestingar nemi 87.700.000 kr samkvæmt fjárhagsáætlun samráðshóps um vatnsvernd og 

vatnsnýtingu fyrir árið 2025. Heildarframlag sveitarfélaganna er því óbreytt frá áður samþykktri 

fjárhagsáætlun. 

Í meðfylgjandi fylgiskjali, uppfærðri fjárhagsáætlun samráðshóps um vatnsvernd og vatnsnýtingu fyrir 

árið 2025, kemur fram uppfærð sundurliðun kostnaðarliða fjárhagsáætlunar hópsins fyrir árið 2025.  

Áætlað er að greiðsluskipting vegna verkefna samráðshópsins á árinu 2025 verði óbreytt og eftirfarandi:  

Tilkynnist ofangreint hér með.  

 

 

Virðingarfyllst,  

 

Ásdís Ólafsdóttir 

svæðisskipulagsstjóri höfuðborgarsvæðisins 

 

 

 
Fylgigögn:  

Fjárhagsáætlun 2025 uppfærð – samáðshópur um vatnsvernd og vatnsnýtingu 

